
 Nioqqutissanik eqqussuineq annissuinerlu pillugit inatsisartut 

inatsisaata allanngortinneqarneranik Inatsisartut inatsisaat 

(Aningasaqarnermut Akileraartarnermullu Naalakkersuisoq)  

 

Inuit Ataqatigiit nunattatsinnut nioqqutsissanik eqqussuinerup killeqarlunilu 

nakkutigineqarnissaannut isumaqataavugut. 

Siunnersuummi anguniarneqartoq Nuummi mittarfimmi nutaami 

nakkutilliisarnermi ilungersornartut pilersimasut aaqqiivigineqarnissaat 

akueraarput, paasinnippugullu Nuummiit illoqarfinnut allanut 

ingerlaqqittussanut iliuuseqartoqartariaqarmat. 

Aammattaaq naalakkersuisut aningaasanik tigoriaannaat killingat 50.000 

koruuninit 15.000 koruuninut apparneqassasoq siunnersuutaat akueraarput. 

Aningaasammi tigoriaannaat killingat appasissoq ilaatigut hashimik 

assigisaanillu tuniniaanermit peqquserlulluni aningaasarsianik 

malunnarunnaarsaanikkut isertitat killilersornissaannut iluaqutaassammat 

iluarivarput.  

Nuummi kingornalu Ilulissani nunanit allaniit toqqaannarluni isaanermi 

inassutigaarput nakkutilliineq annertunerussasoq eqqummaariffiussasorlu.  

Taama naatsumik oqaaseqarluta Naalakkersuisut siunnersuutaat  taama 

isikkoqartillugu akuersaarparput. 

 


